
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐՏԱՔԻՆ ԳՈՐԾԵՐԻ ՆԱԽԱՐԱՐ

պարոն ԷԴՎԱՐԴ ՆԱԼԲԱՆԴՅԱՆԻՆ


Հարգելի պարոն Նալբանդյան 


Ի կատարումն ՀՀ վարչապետի սույն թվականի հոկտեմբերի 11-ի թիվ 02/12.9/15417-13 հանձնարարականի` ԱՊՀ Տնտեսական խորհրդի սույն թվականի հունիսի 18-ի որոշմամբ ներկայացված «Անկախ պետությունների համագործակցության անդամ պետությունների ազգային տնտեսվարող սուբյեկտների համախմբված ֆինանսական հաշվետվողականության մասին» համաձայնագրի (այսուհետ՝ Համաձայնագիր) նախագծի վերաբերյալ հայտնում ենք հետևյալը.

Հաշվի առնելով այն հանգամանքը, որ Հայաստանի Հանրապետությունում <<Հաշվապահական հաշվառման մասին>> ՀՀ օրենքի համաձայն 2009 թվականից՝ բանկերը, 2010 թվականից՝ ոչ բանկային ֆինանսական հաստատություններն, իսկ 2011 թվականի հունվարի 1-ից՝ նաև մնացած կազմակերպությունները, ֆինանսական հաշվետվությունները կազմում և ներկայացնում են ֆինանսական հաշվետվությունների միջազգային ստանդարտներին և դրանց ուղեցույցներին համապատասխան, ինչպես նաև ուսումնասիրելով վերը նշված Համաձայնագրի նախագիծը, գտնում ենք, որ Հայաստանի Հանրապետության օրենսդրությունը բավարար հիմք է ապահովում Համաձայնագրին միանալու համար:
 
Միաժամանակ առաջարկում ենք Համաձայնագրի նախագծի 16-րդ հոդվածը լրացնել` ավելացնելով փոփոխությունների ուժի մեջ մտնելու կարգը: Հակառակ դեպքում, առաջնորդվելով ՀՀ Սահմանադրության 6-րդ հոդվածով և «Հայաստանի Հանրապետության միջազգային պայմանագրերի մասին» ՀՀ օրենքի 19-րդ հոդվածով, հայկական կողմը Համաձայնագիրն ստորագրելիս պետք է կատարի վերապահում` նշելով, որ սույն Համաձայնագրի փոփոխությունները Հայաստանի Հանրապետության համար ուժի մեջ կմտնեն ներպետական ընթացակարգերի կատարման ավարտից հետո: 

